
Annotatsiya. Ushbu maqolada g’o’zani tur turkumlari foydalanish bo’yicha 

tatqiqotlar tahlili, tarqalishi, botanik tavsifi, biologik xususiyati, xo’jalik ahamyati, 

yetishtirish texnologiyasi bo’yicha ma‘lumotlar keltirilgan. Shuningdek, maqolada 

soha olimlari Gossypium turkumi turlari va nav namunalaridan genetika va seleksion 

tadqiqotlarda foydalanish bo’yicha adabiyotlar tahlili o’rin olgan.  

Kalit so’zlar: G’o’za, turkum, tur, yovvoyi, yarim yovvoyi, duragay,  

biologik, morfologik. 

Abstract. This article presents an analysis of research on the use of cotton 

species, their distribution, botanical description, biological properties, economic 

importance, and cultivation technology. The article also contains a literature review 

on the use of Gossypium species and cultivars by scientists in genetics and selection 

research. 

Keywords: Cotton, genus, species, wild, semi-wild, hybrid, biological, 

morphological. 

Абстрактный. В статье представлен анализ исследований по 

использованию видов хлопчатника, их распространению, ботаническому 

описанию, биологическим свойствам, хозяйственному значению и технологии 

возделывания. Статья также включает обзор литературы по использованию 

видов и сортов Gossypium в генетических и селекционных исследованиях 

учеными в этой области. 

Kirish. Bugungi kunda dunyoda turlararo duragaylash va eksperimental 

poliploidiya uslublarini qo‘llash asosida irsiyatni o‘zgarishiga olib kelishi oqibatida 

turli xil muhit sharoitlarga tez moslasha oladigan yangi plastik genotiplar va ularning 

genetik asoslarini takomillashtirishga alohida e’tibor qaratilmoqda. Shu o‘rinda, o‘zida 

bir necha turlar genotipini mujassamlashtirgan yangi introgressiv duragay shakllarni 

patogen mikromitsetdan ajratilgan mikotoksinlariga chidamlik potensialini 

mujassamlashtirgan yangi navlarini yaratish va mavjud navlarni xo‘jalik belgilarini 

takomillashtirish asosida zamon talablariga to‘liq javob beradigan tezpishar, tashqi 

muhitning biotik va abiotik ta’sirlariga chidamlik potensialini mujassamlashtirgan 

manbalar yaratish dolzarb masalalardan biri hisoblanadi. 

Jahonda turli stress omillarga, kasalliklarga va zararkunandalarga genetik 

jihatidan chidamli bo‘lgan boshlang‘ich manbalar hamda qishloq xo‘jalik ekinlarining 

yovvoyi ajdodlaridan foydalanish hisobiga madaniy ekinlarning qimmatli xo‘jalik 

belgilari genetik o‘zgaruvchanligini oshirish dolzarb muammolardan biridir. Ayniqsa, 

turlararo duragaylash va eksperimental poliploidiya uslublarini qo‘llash asosida g‘o‘za 

genofondini o‘zida noyob belgilarni mujassamlantirgan, kasallik va zararkunandalarga 

chidamli bo‘lgan hamda turli xil muhit sharoitlarga tez moslasha oladigan shakllarning 

genotiplarini boyitishda turli genomli turlardan foydalanish hamda ularni amaliyotga 

joriy etish dolzarb ilmiy-amaliy ahamiyatga ega. 

Adabiyotlar tahlili va metodologiya. Hozirgi vaqtda g’o’zaning yangi 

navlarini yaratishda ularning genetik asosiga alohida e’tibor berilmoqda. Ayniqsa, 

tezpisharlik, turli xil kasallik va zararkunandalarga chidamlilik kabi belgilarini aniqlab, 

madaniy navlarga o’tkazishda qo’za genofondidagi yovvoyi, yarim yovvoyi tur va 

shakllaridan foydalanilsa, samaradorlik yuqori bo’lishini ko’pchilik olimlar [1, 3, 12, 

13, 14, 16, 17, 21, 22, 23, 27, 28, 29, 32, 33] tomonidan ta’kidlangan. Turlararo 

duragaylash ishlari XVIII asr oxiri XIX asr boshlarida boshlanib, birinchi marotaba 

qind olimi Gammie tomonidan 1903 yilda G.hirsutum L. x G.arboreum ssp.neglectum 

turlari o’rtasida turlararo duragaylash olib borilgan. 

XX asrning 1930-1980 yillarida chop etilgan G.herbaceum L. va G.arboreum L. 

turlari qamda Gossypium L. turkumining tetraploidli va diploidli tur vakillari ishtirok 

etgan, turlararo duragaylash, eksperimental poliploidiya uslublarini qo’llagan qolda, 

qimmatli xo’jalik belgili va qishloq xo’jalik kasalliklariga (gommoz, fuzarioz, vilt), 

zararkunanda hashorotlarga chidamli donorlar olishga baqishlangan mamlakatimiz va 

chet el olimlarining bir qator ishlari mavjud bo’lib [1, 6, 7, 8, 9] ushbu tadqiqotlar o’sha 

davr qo’za genetikasi va selektsiyasini rivojlanishiga katta qissa qo’shgan. 

Hozirgi vaqtda g‘o‘za kolleksiyasida saqlanib kelayotgan yovvoyi, ruderal, 

madaniy tropik turlar ertapishar, yuqori sifatli tolaga ega, turli xil qishloq xo‘jalik 

zararkunandalariga, sovuqlik va qurg‘okchilikga chidamli kabi xususiyatlarga ega. 

Jumladan, yovvoyi G.thurberi Tod.turi vilt va zararkunandalarga chidamli bo‘lishi 

bilan birga tola pishiqligi yuqori kabi xususiyatlarga ega. Bundan tashqari, diploid 

G.raimondii Ulbr.turi esa ildiz sistemasi yaxshi rivojlangan bo‘lib, suv tanqisligi, 

tuproq shurlanishi, garmsel va gommoz kasalligiga chidamli hamda barg sathi va 

poyalari qalin tuklar bilan qoplangan bo‘lib, zararkunandalarga chidamliligi bilan 

ajraladi [2, 5, 30]. 

G‘o‘zaning Gossypium L. turkumiga mansub bir-biridan uzoq shakllarni 

duragaylashdagi izlanishlari genetika va seleksiya tadqiqotlarining oldida turgan qator 

nazariy va amaliy savollarni yechishda katta ahamiyat kasb etgan. U tetraploid va 

diploid G.hirsutum L. va G.herbaceum L. g‘o‘za turlarini duragaylash natijasida, 

gommoz (Xanthomonas malvacearum Dows.) kasalligiga chidamli, G.barbadense L. 

va G.arboreum L. turlarini chatishtirish asosida olingan duragayni S-3802 navi bilan 

qayta duragaylash orqali esa fuzarioz (Fusarium oxysporum f.vasinfectum) kasalligiga 

chidamli hamda tolasining ipakliligi, mayinligi va pishiqligi bo‘yicha diploid 

G.arboreum L. turiga yaqin shakllarni ajratib olgan [7]. 

Natijalar va muhokama. Gʻoʻza - gulxayridoshlar oilasiga ansub oʻsimliklar 

turkumi; paxta tolasi olish uchun ekiladigan texnika ekini. 3 ta kenja turkum 

(Gossypium, Karpas, Sturtia)ni oʻz ichiga oladi. Bular bir yillik va koʻp yillik butalar, 

daraxtlar hamda tropik mintaqa buta va oʻtlaridir. Gʻo’zaning 50 dan ortiq turi maʼlum. 

Gʻo’za turkumida xromosomalar soni diploid (2n = 26) va tetraploid (2n =52) boʻlgan 

turlari bor. Genomining tarkibiga koʻra ular 6 guruhga (A, V, D, S, Ye, Gʻ) boʻlinadi. 

Tetraploidlarda genomi AD. Turlar guruhlar ichida oson, guruhlar oʻrtasida esa qiyin 

chatishadi yoki duragaylarning toʻliq bepushtligi kuzatiladi. Tola olinadigan oʻsimlik 

sifatida Hindi-Xitoy, Afrika-Osiyo, Meksika, Peru gʻoʻzalari ekiladi. Gʻo’za 

dehqonchilikdagi qadimiy ekinlardan biri. Gʻo’za paxtasidan olinadigan toladan 

foydalanish qadim zamonlar paleolit davridan boshlangan. Gʻo’za vatani Hindiston 

hisoblanadi. Hind vodiysida milloddan 3 ming yil ilgari paxta yetishtirilib, undan 

yigirilgan ip tayyorlangan. Shuningdek, Xitoy, Eron, Peru va Meksikada gʻo’za 

milloddan bir necha asr ilgari maʼlum boʻlgan. arxeologik maʼlumotlarga koʻra, Oʻrta 

Osiyoda miloddan avvalgi 6-5-asrdan boshlab ekilgan. 10-asrdan Ispaniyaga va undan 

boshqa Yevropa mamlakatlariga tarqalgan. Jahonda 80 dan ortiq mamlakatda 

yetishtiriladi. Asosiy paxta yetishtiruvchi mamlakatlar: Xitoy (3,7 mln.ga, 30,6 s/ga, 

11,4 mln. t), AQSH (5,4 mln. ga, 17,5 s/ga, 9,5 mln.t), Hindiston (9,0 mln.ga, 6,9 s/ga, 

6,2 mln.t), Pokiston (2,9 mln.ga, 15,3 s/ga, 4,4 mln.t). Shuningdek, Braziliya, Turkiya, 

Misrda ham katta maydonlarni egallaydi. 20-asr oxiriga kelib asosiy paxta yetishti-

ruvchi mamlakatlardan Xitoyda 3,8, AQShda 3,6, Hindistonda 2,0, pokistonda 1,5, 

Turkiyada 0,8 mln.t; jahon boʻyicha 18,2 mln. t paxta tolasi yetishtirildi (1999). 

Oʻzbekiston paxta tolasi yetishtirish boʻyicha jahonda 4-oʻrinda turadi (gʻoʻza ekin 

maydoni 1440,8 ming ga, hosildorligi 24,5 s/ga, yalpi hosili 3537,1 ming t; 2004). 

Botanik tavsifi. Ildiz tizimi kuchli rivojlangan, oʻqildiz-li, keng tarmoqlanadi, 

yer bagʻriga 2,4-2,6 m kirib boradi, ildizining asosiy qismi tuproqning haydaladigan 

qatlamida joylashadi. Poyasi tik oʻsadi, shoxlaydi, boʻyi 70-150 sm. Pastki 

barglarining qoʻltigʻidan toʻgʻri, uzun oʻsuv (monopodial) shoxlar rivojlanadi, ular 

bosh poyadan oʻtkir burchak ostida chiqadi. Tuzilishi jihatidan bosh poyaga oʻxshaydi, 

biror sabab bilan bosh poya shikastlanib, nobud boʻlsa, uning oʻrnini bosa oladi. 

Barglari birin-ketin joylashgan, yupqa yoki qalin, koʻpincha yashil, 3-7 boʻlmali, 

yonbarglarga ega. Birinchi chin barg nihol unib chiqqanidan 7-10 kun, ikkinchisi 4-5 

kun keyin paydo boʻladi. Koʻsakyaar ochilishi bilan yangi barglar chiqishi 

sekinlashadi, qarigan barglarning toʻkilishi tezlashadi. Bosh poyada vegetatsiya oxi-

rigacha 20-25 va undan koʻproq barg hosil boʻladi. Guli ikki jinsli, yirik; gulband, 

gulyonbarglar, kosacha, gultoj, changchi ustunchasi va urugʻchidan iborat. Gulshirali 

oʻsimlik; shira bezlari gul ichida va gul tashqarisida boʻladi. Tuguncha oʻrta tolali 

g’uzalarda 4-5, ingichka tolali gʻoʻzolarda 3-4 uyali. Har bir uyada 5-9 va undan 

koʻproq urugʻkurtaklari bor. Mevasi 3-5 chanoqli koʻsak, chanoq, meva bandi, 

gulyonbarglar, kosa-cha, meva qati, markaziy urugʻdon, chigit va tolalardan iborat. 

Gʻo’zaning ayrim turlari (jaydari gʻoʻza)da koʻsak unchalik ochilmaydi, ayrim 

turlarida esa chanoqlari shu qadar keng ochiladiki, hatto paxtasi yerga toʻkilib ketadi. 

Chigiti tuxum yoki noksimon shaklda, uzunligi 0,6-1,5 sm gacha boradi, eng yoʻgʻon 

qismining diametri 0,5-0,8 sm. Uzun, asosan, oq tolalar va koʻpincha kalta tuklar bilan 

qoplangan. Ekiladigan gʻo’zalar tolasi uzunligi 25-55 mm, oson yigiriladi, chigit qobi-

gʻidan yengil ajraladi, tuklari kalta (4-6 mm), qalin, dagʻal, chigitdan ajratish qiyin. 

Pishib yetilgan chigitning qobigʻi toʻq jigarrang boʻladi. Dastlabki rivojlanish davrida 

chigitda uglevodlar koʻp boʻladi, pishib yetilgan sayin yuqori molekulali azotli 

birikmalar va yogʻlar toʻplanadi. 1000 dona chigit massasi 80-160 g atrofida. 

Xoʻjalik ahamiyati. Gʻo’za qimmatli texnika oʻsimligi; undan olinadigan 

mahsulotlardan toʻqimachilik, tikuvchilik, kimyo, aviatsiya, avtomobil, oziq-ovqat va 

boshqa sanoat tarmoqlarida keng foydalaniladi. Paxta tolasidan kiyim-kechak va 

texnika gazlamalari tayyorlanadi. Chigitidan paxta moyi, kunjara, shulxa, shrot olinadi. 

Paxta moyi (chigit tarkibida 22-29%) qimmatli oziq mahsuloti boʻlib, glitserin, Ye, A 

vitaminlari va D provitamini hamda linolat kislotaga boy. Paxta shulxasi va shroti 

chorvachilik uchun yuqori sifatli toʻyimli ozuqa hisoblanadi. Paxta shrotidan ajratib 

olingan oqsilli ozuqa yosh hayvonlarga sut oʻrnida beriladi. Gʻoʻza poyadan sellyuloza, 

qogʻoz, karton, mebellar uchun plita materiallari ishlab chiqarishda foydalaniladi. 

Barglaridan limon, olma kislotalari, oʻsish stimulyatorlari olinadi, chanoqlari ksilit 

ishlab chiqarishga yaraydi. 

Zararkunandalari: Gʻo’zaga umurtqasiz hayvonlarning 214 turi zarar 

yetkazadi, bulardan 207 tasi boʻgʻimoyoqlilar, shu jumladan, 203 tasi - 

oʻrgimchakkana, shira, kuzgi tunlam, karadrina, gʻoʻza tunlami va shu kabi 

hasharotlardir. Zararkunandalarga qarshi kurashda agrotexnik, biologik, kimyoviy, 

integral himoya usullaridan foydalaniladi.  

Kasalliklari: Vertitsillyoz va fuzarioz vilt, gommoz, ildiz chirishi va boshqalar. 

Ekiladigan maydonlarda begona oʻtlarning 74 turi, chunonchi ajriq, gʻumay, 

qoʻypechak, salomalay-kum, itqoʻnoq, qora kurmak va boshqalarlar koʻp uchraydi. 

Begona oʻtlarga qarshi mexanik va kimyoviy usullar bilan kurash olib boriladi [7, 45]. 

Xulosa. Adabiyotlar tahlili shuni ko’rsatdiki, soha olimlari tomonidan 

o’rganilgan g’o’za o’simligining morfobiologik va xo’jalik xususiyatlari, jumladan 

yovvoyi turlarining tezpishar, muhitga moslanuvchan, qurg’oqchilikga, kasallik va 

zararkunandalarga chidamli hamda boshqa foydali belgi va xususiyatlari aniqlandi. 

Madaniy nav va shakllar genotipini foydali belgilar bilan boyitishda yovvoyi turlardan 

foydalanilsa samaradorlik yuqori bo’lishini ko’pchilik olimlar tomonidan fikr 

mulohaza yuritilgan. 

